
Siunnersuut uunga: Naalakkersuisut aatsitassanut inatsisip allannguutissaanik, annikitsuin-

narmik misissuinissamut aamma piiaanissamut akersissut inunnut Kalaallit Nunaanni naju-

gaqavissunut tamakkiisumillu akileraartussaatitaasunut aammalu Kalaallit Nunaanni ukiuni 

qulini inuit allattorsimaffianni nalunaarsorsimallutik najugaqareersimasunut aamma Kalaal-

lit Nunaanni ukiuni qulini tamakkiisumik akileraartussaatitaareersimasunut taamaallaat tun-

niunneqarsinnaasunngorlugu, UKA 2016-imut saqqummiinissamut Naalakkersuisut peqqu-

neqarnissaannik Inatsisartunut aalajangiiffigisassatut siunnersuut. 

(Inatsisartunut ilaasortaq Anthon Frederiksen, Partii Naleraq) 

 

Inatsisartuni ilaasortaq, Anthon Frederiksen-ip, Partii Naleraq, aalajangiiffigisassatut siunnersuutaa 

pillugu, imatut naatsumik ATASSUT-miit oqaaseqarfigissavarput. 

 

ATASSUT-miit siunnersuuteqartoq isumaqatigilluinnarparput oqarmat, aatsitassanik mineralinik 

maannangaaq aammalu siunissami kalaallit nunaanni isertitanik nutaanik pilersitsinissamut iluaquti-

gilluarsinnaasatsinnik. 

 

Siunnersuuteqartup kissaatigaa, aatsitassanut inatsit allannguuteqartinneqassasoq, annikitsuinnar-

mik misissuinissamut aamma piiaanissamut akuersissut inunnut Kalaallit Nunaanni najugaqavissu-

nut tamakiisumik tunniunneqartalernissaa. 

 

ATASSUT-miit oqaatigisariaqarparput, annikitsumik aatsitassarsiornissamut akuersissuteqartarneq, 

inunnut inuit allattorsimaffianni Kalaallit Nunaanni najugaqartuusunut aammalu tamakkiisumik aki-

leraartussaatitaasut ullumikkut kisermaassiviusumik periarfissaqartinneqareermata. 

 

Utikuluinissaq piumanagu ATASSUT-miit oqaatigissavarput, pisuussutitta uumaatsut  tamakkiisu-

mik iluaqutiginiarneqarnissaat pillugu isummersuuterpassuagut kaammattuutillu ilanngullugit 

innersuussutigissagatsit, taamaattumillu Naalakkersuisut itigartitsinissamik tunngavilersorluagaq 

inassuteqarnerallu isumaqatigaarput. 

 


